IDE PËR MËSIMDHËNIEN 

Për të gjitha temat mësimore


Tema 1 Hyrje: Ciklet natyrore dhe burimet

Libri i nxënësit seksioni 1.1 (faqe 1-5)

Ide si të mësohet

Kapitulli i parë shërben për të treguar rëndësinë e studimeve kimike në fusha të ndryshme. Ligjet e kimisë janë universale dhe lidhen me ekzistencën e Tokës dhe shumë aspekteve të jetës në të. Fleta e punës 1.1 “Rëndësia e kimisë” trajton në këndvështrime të ndryshme, duke vënë theksin se si kimia ndikon në jetët tona.

Ciklet e burimeve që zhvillohen në Tokë nga të cilat cikli i karbonit, cikli i ujit dhe cikli i azotit janë më të rëndësishmit në këtë program. Njohuritë për ciklet lidhin idetë e rëndësishme të transformimeve kimike, ndryshimet e gjendjes fizike dhe të natyrës së burimeve të Tokës. Bëhet dallimi i rëndësishëm ndërmjet burimeve të rinovueshme dhe jo të rinovueshme. Cikli i karbonit ka rëndësi të veçantë, duke i dhënë rëndësi reaksioneve të fotosintezës dhe frymëmarrjes dhe rolit që luajnë ato në ruajtjen e ekuilibrit të përbërjes së atmosferës – duke e lidhur më pas me temën 2. Demonstrimi i fotosintezës duke përdorur Elodean si shembull të bimëve nënujore (ose ndonjë bimë tjetër që lëshon oksigjen) mund të jetë i përshtatshëm. Për hollësira të një eksperimenti të tillë shihni: 

http://www.practicalbiology.org/areas/intermediate/energy/photosynthesis/investigation
Keqkuptimet dhe krijimi i koncepteve të gabuara

Në këtë temë mund të ketë shumë pak keqkuptime, meqenëse është më shumë një temë hyrëse ku theksohet se ligjet e kimisë janë universale. Për shembull, formula e ujit është e njëjtë, pavarësisht nëse gjendet në akujt e Antarktidës, apo në unazat e Saturnit. Gjithashtu, është me rëndësi të krijohet një kuptim i ekuilibruar i rolit të kimisë në botën moderne.

Ide për detyra shtëpie
· Fletë pune 1.1 Rëndësia e kimisë
· Fletë pune 1.5 Kimia e shtresave të Tokës.
Tema 2 Atmosfera

Seksioni 1.2 në libër (faqe 5-10)

Ide si të mësohet

Përshkruhet përbërja e ajrit të pastër dhe të thatë. Diskutohet origjina dhe natyra e formave të ndryshme të ndotjes atmosferike, veçanërisht të shiut acid dhe ngrohjes globale. Përshkruhet distilimi i fraksionuar i ajrit të lëngët.

· Jepen të dhëna lidhur me përbërjen e ajrit të pastër dhe të thatë dhe ide për shtresën e hollë të atmosferës që mbulon sipërfaqen e tokës. Mund të diskutohet lartësia e kësaj shtrese “të hollë” si dhe të përmendet shtresa e ozonit (edhe pse nuk është pjesë e programit). Mund të bëhen krahasime me planetë fqinjë, me qëllim që të theksohet rëndësia e pranisë së oksigjenit të atmosferës. Ruajtja e ekuilibrave të oksigjenit dhe dyoksidit të karbonit mund të diskutohet e lidhur me fotosintezën dhe frymëmarrjen. Mund të kryhet demonstrim praktik i vlerësimit të përqindjes së oksigjenit në ajër duke kaluar në mënyrë të përsëritur të njëjtën sasi ajri mbi një pllakë bakri të nxehtë (Puna praktike 1.1 Vlerësimi i sasisë së oksigjenit në ajër).

· Jepet ideja e ndotjes atmosferike, duke përdorur shembuj nga lëshimi i gazeve tek makinat e transportit dhe termocentralet.

· Diskutohen format e ndryshme të ndotjes dhe pasojat. Përfshihen shiu acid e ngrohja globale. Ka mjaft burime informacioni nga interneti, adresat jepen në CD-ROM. Shoqata Mbretërore e Kimistëve në Angli ka botuar një libër për punët praktike lidhur me ndryshimet klimatike, që është mjaft i dobishëm dhe mund të merret nga interneti: 

http://www.rsc.org/Education/Teachers/ClimateChange/index.asp
· Diskutohen efektet e formave të ndryshme të ndotjes atmosferike dhe veprimet që duhen për rehabilitim, si përdorimi i teknologjive të reja, p.sh., zëvendësimi i karburanteve fosile me hidrogjenin. Kjo lidhet me temën 4.

· Diskutohet distilimi i fraksionuar i ajrit, për të përftuar gaze të pastër. 

Keqkuptimet dhe krijimi i koncepteve të gabuara

Në këtë temë ka pak fusha ku mund të krijohen keqkuptime, si p.sh dallimi i veçorive të problemeve mjedisore dhe bashkimi i tyre pa i lidhur me specifikat e çdo rasti. Ndaj merr rëndësi sqarimi dhe ndarja sipas veçorive të problemeve mjedisore. Ky problem mund të shkaktonte te nxënësi mos interesim. Ka raste ku mund të lidhen njohuritë e fushave të ndryshme për trajtimin e çështjeve të ndryshme mjedisore.

Ide për detyra shtëpie

· Duke u mbështetur në materiale nga interneti, mund të ndërtohet një debat në klasë.

· Ushtrimi 1.2 Ndotja atmosferike, industria dhe transporti

· Ushtrimi 1.4 Gazet në ajër

· Fletë pune 1.4 Çfarë ndodh me dyoksidin e karbonit?

· Fletë pune 1.7 Distilimi i ajrit të lëngët

· Fletë pune 1.9 Katalizatorët e makinave

· Fletë pune 1.2 Djegia

· Përdorimi i Ushtrimit 1.1 Ngrohja globale dhe efekti serë nga libri i punës. Ky është një ushtrim që përdor të dhëna numerike e që mund të shtrihet nga vizatimi me dorë i grafikëve deri te përdorimi Excel ose “Analiza Grafike” për ndërtim grafikësh dhe për të bërë diskutimin e të dhënave.

Tema 3 Detet dhe lumenjtë

Seksioni 1.3 në libër (faqe 11-13)

Ide si të mësohet

Përshkruani proceset që kanë të bëjnë me pastrimin e ujit për përdorim shtëpiak dhe industrial, si dhe trajtimin e ujërave të zeza.

· Uji dhe përdorimi i tij në botën moderne ka rëndësi të jashtëzakonshme për planetin tonë. Është rritur shumë problemi i ndotjes nga një anë dhe rritja e popullsisë nga ana tjetër, që kërkon ujë të pastër e të freskët. Diskutohet cikli i ujit dhe metodat e sotme për pastrimin e ujit për përdorim shtëpiak dhe industrial, si dhe metodat që përdoren për trajtimin e ujërave të zeza. Diskutimi mund të shtrihet edhe për rrugët e reja të shkripëzimit të ujit. Duhet trajtuar rëndësia e furnizimit me ujë për qëllime vaditje në bujqësi.

· Punë praktike 1.2 Substancat kimike në ujin e detit ofrojnë për nxënësin një mundësi për tu futur në disa teknika dhe praktika standarde të rëndësishme. Kjo lidhet dhe me Fletën e punës 1.10 Acidifikimi i oqeaneve.
Keqkuptimet dhe krijimi i koncepteve të gabuara

Fushat që lidhen me burimet e ujit, ndotjen dhe ciklin e ujit krijojnë mundësinë për të diskutuar gjerësisht problematikën e ujit për të siguruar furnizim të popullsisë me ujë të pastër, por edhe trajtohen idetë e ndryshimit të gjendjes fizike të ujit në ciklin e ujit. Kimia e oqeaneve jep gjithashtu një hyrje për të diskutuar tretshmërinë si të substancave të ngurta ashtu edhe të gazeve.

Ide për detyra shtëpie

· Fletë pune 1.10 Acidifikimi i oqeaneve

· Ushtrimi 1.3 Pastrimi i ujit domosdoshmëri.

Tema 4. Korja e Tokës 

Në libër seksioni 1.4 (faqe 14-18)

Ide si të mësohet

Përshkruhet rëndësia e dobia e burimeve minerale duke sjellë si shembull gurin gëlqeror. Trajtohet hidrogjeni si një burim energjie i të ardhmes si dhe celulat me hidrogjen.

· Guri gëlqeror është një mineral shumë i dobishëm dhe ai përdoret për prodhimin e shumë e shumë produkteve që përdoren gjerësisht. Cikli i gurit gëlqeror ka rëndësi për të marrë njohuri kimike formuese (Punë praktike 1.3 Shpërbërja termike e karbonatit të kalciumit).

· Puna praktike 1.3 ofron për nxënësin një mundësi për të njohur teknika praktike standarde të rëndësishme.

· Më përpara është trajtuar nevoja për burime energjie alternative dhe hidrogjeni ofron një mundësi për të ardhmen. Përdorimi i hidrogjeni te makinat shtron disa çështje të rëndësishme, por fut edhe disa ide të rëndësishme kimike që lidhen me reaksionet ekzotermike apo me prodhimin e energjisë elektrike, duke u nisur nga reaksionet kimike.

· Puna praktike 1.4 Fuqia e hidrogjenit- jepen përparësitë dhe nxiten nxënësit për të kryer kërkime (në internet) dhe prezantojnë aftësitë në një fushë ku mund të kenë prirje.

· Punë praktike 1.5 Përdorimi i energjisë diellore dhe i fuqisë së hidrogjenit ofron njohuri të reja në elektrokimi dhe në fuqinë (energjinë ) që krijohet nga reaksioni ndërmjet hidrogjenit dhe oksigjenit. Demonstrimi mund të realizohet në mënyrë spektakolare. Mund të trajtohet dhe ndryshimi ndërmjet prodhimit të energjisë elektrike (celula galvanike ) dhe përdorimit të energjisë elektrike për të zbërthyer komponimet kimike (me elektrolizë).

Keqkuptimet dhe krijimi i koncepteve të gabuara

Në këtë temë ekuacionet kimike jepen kryesisht me fjalë. Ekuacionet kimike të plota mund të futen kur këto tema nxënësi i ka asimiluar mirë. Theksojmë se programi nuk parasheh kërkesa për të ditur ekuacionet që zhvillohen tek celulat me hidrogjen.

Kujdes duhet bërë në terminologjinë që përdoret tek cikli i gurit gëlqeror. Duhen njohur apo bërë dallimet ndërmjet termave gur gëlqeror, gëlqere, oksid gëlqere dhe ujë gëlqereje.

Ide për detyra shtëpie

· Punë praktike 1.4 Fuqia e hidrogjenit- përparësitë dhe përgatitja e klasës për diskutim/debat/prezantim.

· Ushtrimi 1.5 Hidrogjeni si lëndë djegëse

· Fletë pune 1.3 Përdorimi i hidrogjenit-energji e pastër

· Fletë pune 1.8 Celulat me lëndë djegëse 

Kapitulli 2 Natyra e lëndës

Mbulohen nga temat 1; 2.2; 3.1; 3.2.1; 4.1

Tema 1. Gjendjet e lëndës

Seksioni 2.1 në libër (faqe 21-27)

Rreth mësimit

Hyrje për gjendjet e lëndës, ndryshimet e gjendjes dhe terminologjia që përdoret.

· Hyrje për gjendjet e lëndës- mund të fillohet me pyetjet: Si shihet planeti Tokë nga hapësira? Në çfarë formash ekziston uji në Tokë? Ndryshimi i gjendjes së ujit realizohet duke ndryshuar temperaturën dhe trysninë.

· Tregoni disa gjendje fizike të substancave, si galiumi që shkrin kur vendoset në dorë, sublimimi i jodit, ose akulli i thatë (dyoksid karboni i ngurtë). Përdorni një fikës zjarri të mbushur me dyoksid karboni për të treguar se ai ekziston në formë të lëngët në temperaturën e dhomës, kur ndodhet në trysni të lartë.

· Ndërtoni një lakore të ftohjes (Puna praktike 2.1) si eksperiment në klasë. 

Keqkuptimet dhe krijimi i koncepteve të gabuara

Duhet bërë kujdes sepse nxënësit shpesh harrojnë se ndryshimi i gjendjes fizike ndodh edhe kur ndryshohet vetëm trysnia (temperatura ruhet e pandryshuar). Ndonjëherë, nxënësit kanë vështirësi me idenë se një substancë mund të ekzistojë në të tri gjendjet, në varësi të kushteve. Hidrogjeni në koren e gjigantëve të gaztë Saturni dhe Jupiteri ndodhet në formë të ngurtë.

Idetë për detyra shtëpie
· Pyetjet në libër 2.1 deri 2.5 dhe pyetjet 1 dhe 3 tek Pyetjet e fundit të kapitullit.

· Fletë pune 2.1 Gjendjet e lëndës

· Ushtrimi 2.1 Ndryshimi i gjendjes fizike

· Të shkruhet një raport për Punën praktike 2.1. Ndërtimi i grafikut të ftohjes jepet detyrë shtëpie.

· Sqarimi i ndryshimit të gjendjes në lidhje me modelin kinetik jepet në Fletën e punës 2.3 Gjendjet e lëndës dhe modeli kinetik.

Tema 2. Ndarja dhe pastrimi i substancave

Seksioni 2.2 në libër (faqe 27-34)

Rreth mësimit

Tregohen metoda të ndryshme ndarjeje bazuar në vetitë fizike. Diskutohen idetë e pastërtisë kimike, duke përfshirë dhe kromatografinë.

· Futet ideja se ndryshimi i vetive fizike tek substancat e ndryshme është një mundësi për t’i ndarë ato nga njëra-tjetra. Ka një sërë punësh praktike që mund të kryhen: Punë praktike 2.2 Ndarja e kripës së zakonshme nga rëra; Punë praktike 2.3 Distilimi i përzierjeve; Punë praktike 2.4 Studimi i ngjyruesve ushqimor me anë të kromatografisë. Punët praktike me distilim realizohen në nivel mikro. Demonstrohet dhe përdorimi i hinkave ndarëse.

· Idetë e pastërtisë kimike duhet të lidhen dhe me precizonin e temperaturave të vlimit dhe të shkrirjes kurse metoda kromatografike shërben për të analizuar pastërtinë. Mund të kryhet kromatografia e ngjyruesve ushqimor. Nxënësi duhet të dijë se çfarë përfaqëson vlera e Rf dhe ta matë atë në praktikë në letër kromatografike.

· Ndarja e aminoacideve me kromatografi dhe përdorimi i agjentëve zhvillues jepen në punën praktike 11.6

· Efekti që shkakton papastërtia në temperaturat e vlimit dhe të shkrirjes mund të ilustrohet duke tretur kripë gjelle në ujë.

· Koncepti i elementeve dhe komponimeve duhet futur këtu së bashku me idenë e simboleve kimike të elementeve. Mund të demonstrohet përcaktimi i pikës së shkrirjes së një trupi të ngurtë.

· Tregojuni nxënësve një përzierje rëre me kripë dhe pyetini ata për mënyrën si mund ti ndajnë. Apo si mund të heqin manikyrin nga thonjtë apo një njollë boje, tretësi që duhet të përdorin. 

Keqkuptimet dhe krijimi i koncepteve të gabuara

Kjo temë është praktikë, nuk ka keqkuptime.

Ide për detyra shtëpie
· Pyetjet 2.6-2.10 në libër dhe pyetjen 4 në Pyetjet e fundit të kapitullit 

· Fletë pune 2.2 Ndarja e përzierjeve

· Përdorimi i kromatografisë në analizën e përzierjeve 

· Fletë pune 2.6 Rregullat e tretshmërisë! Është një ushtrim që ka të bëjë me shqyrtimin e të dhënave dhe interpretimin e grafikëve. Mund të jepet detyrë shtëpie.

Tema 3. Atomet dhe molekulat

Seksioni 2.3 në libër (faqe 34-40)

Rreth mësimit

Shpjegoni gjendjet e ndryshme të lëndës në lidhje me lëvizjen e grimcave. Futet ideja e atomit dhe koncepti i elementeve dhe komponimeve.

· Këtu jepet koncepti se e tërë lënda është e përbërë nga grimca të vogla dhe më pas trajtohet koncepti i atomeve dhe molekulave. Trajtohet lëvizja e grimcave për gjendjet e ndryshme fizike të lëndës. Ka rëndësi të theksohet organizimi i ndryshëm i grimcave për tri gjendjet fizike të lëndës. 

· Përdorni konceptin e modelit kinetik për të shpjeguar si ndodh ndryshimi i gjendjes. Kur diskutohet formimi ose prishja e forcave tërheqëse midis grimcave merr rëndësi të madhe roli i ndryshimit të energjisë. Ky diskutim lidhet me lakoren e ftohjes e cila u trajtua më parë.

· Procesi i difuzionit – shpërndarja e grimcave në një substancë të lëngët ose të gaztë (substancë fluide) duhet të diskutohet. Veprimtaria praktike 2.5 Shqyrtimi i difuzionit ku përdoret amoniak dhe acid klorhidrik mund të kryhet nga nxënësit, duke përdorur një pajisje të vogël, por vlen që ky eksperiment të përdoret edhe me pajisje të madhësisë normale. Ky eksperiment është mjaft impresionues, meqë shihet me sy nga nxënësi dhe është i thjeshtë për tu kryer.

· Shembuj të tjerë të thjeshtë që mund të përdoren janë parfumet (era e tyre), lëvizja e dyoksidit të azotit të gaztë ose avujve të bromit dhe bojërave në ujë. Mund të përdoret gjithashtu aromatizuesi i mjedisit. Për këtë një xham sahati brenda dhomës spërkatet me aromatizues dhe studentët që qëndrojnë në një distancë nga ku u lëshua aroma llogaritin kohën, që u duhet të ndjejnë aromën e lëshuar. Qeskat e çajit të zhytura në ujë të ngrohtë dhe të ftohtë e të fiksuara me një thupër qelqi ilustrojnë shpejtësinë e difuzionit për temperatura të ndryshme.

· Lëvizja e grimcave sub-mikroskopike demonstrohet nëpërmjet lëvizjes Brovniane dhe kjo mund të tregohet në mikroskop duke përdorur celulën me tym.

· Në CD-ROM dhe në libër jepet një adresë interneti, ku tregohen pamjet e atomeve me mikroskop skanuese në tunel. Këto imazhe janë mjaft të dobishme për të ngjallur interes tek nxënësit. 

Keqkuptimet dhe krijimi i koncepteve të gabuara

Një gabim praktik që shpesh nxënësit bëjnë në vizatimin e skemave, është vendosja e grimcave në një lëng në distancë nga njëra-tjetra, kur në fakt grimcat në lëng janë mjaft pranë njëra-tjetrës. Problemi më i rëndësishëm konceptual këtu është që kemi të bëjmë me grimca submikroskopike dhe krijimi i një ideje se çfarë ndodh me to. Ndaj merr rëndësi krijimi i një ideje pamore se çfarë ndodh me këto grimca. Shoqata e kimistëve Amerikanë ka botuar kohët e fundit pamje që kanë të bëjnë me ndryshimin e gjendjes fizike të lëndës. Këto mund të shihen në adresat e mëposhtme:

http://www.inquiryinaction.org/chemistryreview/solids/
http://www.inquiryinaction.org/chemistryreview/liquids/
http://www.inquiryinaction.org/chemistryreview/dissolving/
http://www.inquiryinaction.org/chemistryreview/states_of_matter/
Demonstrimi i lëvizjes Brovniane është mbresëlënës dhe ka rëndësi historike (Ishte Anjshtaini që shkroi artikullin e parë për këtë temë). Megjithatë, nxënësit mund të kenë vështirësi për të krijuar ide për lëvizjen sekondare të grimcave që shkaktohet nga lëvizja e grimcave të tjera të padukshme.

Ide për detyra shtëpie

· Pyetjet 2.11 deri 2.15 në libër dhe 2, 5 dhe 8 në pyetjet e fundit të kapitullit

· Fleta e punës 2.5 Lëvizja e grimcave ka të bëjë me lëvizjen Brovniane, e cila është e re në program.

· Ushtrimi 2.3 Difuzioni, tretshmëria dhe ndarja nga libri i punëve ka të bëjë me këto fenomene që japin propozimet fillestare për natyrën e grimcave të lëndës.

· Nxënësit duhet të përgatitin një raport të shkruar lidhur me Veprimtarinë praktike 2.5 Vrojtimi i difuzionit, ku të përfshihen dhe përgjigjet për pyetjet në fletën e veprimtarisë praktike.

Tema 4. Struktura e atomit

Seksioni 2.4 në libër (faqe 41-47)

Rreth mësimit

Diskutohet struktura e atomit në lidhje me bërthamat që rrethohen nga elektronet që lëvizin në orbita. Trajtohet ndryshimi i grimcave subatomike dhe ideja e izotopeve.

· Synimi këtu është të familjarizohet nxënësi me strukturën subatomike të atomit dhe natyrën e tre grimcave subatomike që trajtohen në program. Modeli i atomit që trajtohet është ai i një bërthame qendrore me elektronet që lëvizin në orbita që kanë vlera të ndryshme energjetike.

· Trajtohen grimcat subatomike në lidhje me masat e tyre relative, ngarkesat e tyre elektrike dhe vendit ku ndodhen në atom. Numri i masës dhe numri atomik që specifikojnë përbërjen e çdo atomi duhet të kuptohen e të përkufizohen. Theksoni që përderisa një atom është elektrikisht asnjanës, numri atomik është gjithashtu sa numri i elektroneve në atom. Merr rëndësi të theksohet se ky numër përcakton dhe pozicionin e elementit në Tabelën Periodike. Prania e izotopeve duhet trajtuar, duke u ndalur te ngjashmëria kimike, por që dallohen nga ndryshimet e masave midis atomeve të të njëjtit element. Radioaktiviteti trajtohet në mënyrë të kufizuar, por nxënësit duhet të dinë një përdorim të radioizotopeve në industri si dhe në mjekësi si dhe përdorimit të uraniumit në stacionet ku prodhohet energji.

· Trajtoni si janë elektronet të organizuar në atom dhe ndaluni në 20 elementet e parë (deri te kalciumi), meqë nxënësit do të pyeten në provim për këto. Sqaroni lidhjen ndërmjet organizimit të elektroneve dhe pozicionit në Tabelën Periodike.

Keqkuptimet dhe krijimi i koncepteve të gabuara

Përsëri këtu vështirësia qëndron tek përfytyrimi i fenomeneve pasi janë dukuri që ndodhin në nivele submikroskopike. Për të ndihmuar jepen adresa në internet (CD-ROM dhe libër).

Ide për detyra shtëpie

· Pyetjet 2.16 deri 2.19 në libër dhe pyetja 6 në pyetjet e fundit të kapitullit.

· Ushtrimi 2.5 Struktura e atomit

· Fleta e punës 2.4 Struktura e atomit

· Veprimtaria praktike 2.6 Zbulimi i strukturës së atomit ka të bëjë me kërkimin ne internet të historisë së zhvillimit të strukturës së atomit deri sa u arrit në një model modern. Kjo bëhet objekt diskutimi në klasë.

Tema 5. Konfigurimi elektroneve në atom

Seksioni 2.5 në libër (faqe 47-48)

Rreth mësimit

Diskutoni si janë të organizuar elektronet në atom për 20 elementet e para (deri te kalciumi). Filloni të shpjegoni lidhjen midis organizmit të elektroneve dhe pozicionit në Tabelën Periodike.

Keqkuptimet dhe krijimi i koncepteve të gabuara

Nxënësit do të krijojnë përfytyrime të ndryshme për atomin, disa nxënës që kanë bërë shkollat në vende të tjera do të kenë njohuri për modelet atomike me shtresa s, p, d,f dhe për momentin duhet të përshtaten me modelet më të thjeshta. Një ide që mund të keqkuptohet nga nxënësi është “mbushja”e shtresës së jashtme. Kjo është e vështirë kur shtresa e tretë mund të mbushet me 18 elektrone. Ku është e mundur të shmanget fjala “mbushet plotësisht”dhe më mirë të flitet për organizimin më të qëndrueshëm të elektroneve.

Ide për detyra shtëpie 

· Pyetjet 2.20 deri 2.23 në libër dhe pyetja 7 në fundin e kapitullit.

· Ushtrimi 2.6 në librin e punës Organizimi me ndikim më të madh, jep pyetje lidhur me organizimin e atomit për modelin që eksperimentoi Geiger- Marsden.

Kapitulli 3 Elementet dhe komponimet

Mbulojnë programin Seksionet: 3.2; 4.1; 9

Tema 1. Seksionet në libër 3.1 (faqe 55-60)

Rreth mësimit
Nxirrni në dukje natyrën e një elementi dhe dallimin midis metaleve dhe jo metaleve.

· Trajtoni me nxënësit konceptin e elementit duke u mbështetur tek idetë që ata kanë nga lëndët e tjera.

· Filloni të futni idenë e klasifikimit të elementeve duke diskutuar ndryshimet midis metaleve dhe jo metaleve. Theksoni se përdorimi i përcjellshmërisë elektrike është një mënyrë për të dalluar metalet nga jo metalet (Veprimtaria praktike 3.1 Prova për metalet dhe jo metalet).

· Lidhni mënyrën si janë organizuar elementet në Tabelën Periodike me masën atomike, strukturën, kalimi nga elementi më i lehtë, hidrogjeni tek elementet më të rënda. Shënojmë se elementet në pjesën e poshtme të Tabelës janë bërë nga njeriu (janë elemente artificial). Theksoni karakterin universal të Tabelës periodike- këto janë elementet nga të cilat është i përbërë universi. 

· Tregoni idetë që e çuan Mendelejevin në ndërtimin e Tabelës Periodike, se elementet mund të grupohen më tej bazuar në vetitë fiziko kimike dhe se këto lidhen me konfiguracionin elektronik. Trajtoni tre grupet kryesore që nxënësit duhet të fiksojnë mirë- 1. metalet alkaline 2. halogjenët dhe gazet ideale dhe 3. Metalet transitore.

· Nxënësit të njohin format e Tabelave Periodike që janë në internet.

Keqkuptimet dhe krijimi i koncepteve të gabuara

Ky kapitull ka shumë pak mundësi për keqkuptime, ndonëse duhet bërë kujdes me aliazhet (p.sh. Çeliku), që edhe pse janë metale, nuk janë elemente të veçanta, por janë përzierje elementesh. Thekso rëndësinë e elektroneve të shtresës së jashtme për të përcaktuar se në cilin grup bën pjesë një element. Thekso se në Tabelën Periodike grupet janë kolonat vertikale dhe periodat janë rreshtat.

Ide për detyra shtëpie 

· Jepni si detyrë projekte të shkruara për një element ose grup elementesh, duke u mbështetur te Tabelat Periodike që janë në internet.

· Kryeni Ushtrimin e librit 3.1 Modelet periodike në vetitë e elementeve dhe lidheni këtë me Fletën e punës 3.2 Modelet në Tabelën Periodike.

· Përdorni Fletën e punës 3.1 për të ndihmuar nxënësin që të zhvillojë ide lidhur me Tabelën Periodike –kjo mund të bëhet si ushtrim në grup.

· Fleta e punës 3.8 Tabela Periodike e elementeve siguron një kënd në historinë e zhvillimit të tabelës, ndërsa Ushtrimi 3.2 Katër periodat e para, prezantojnë më tej ide për modelet në tabelë.

· Mund të përdoren pyetjet 3.1 deri 3.5 të librit si dhe pyetjet 1 dhe 2 të Pyetjeve në fund të kapitullit.

· Fleta e punës 3.6 Tabela Periodike fjalëkryq jep një mundësi për përsëritje.

Tema 2. Prirjet në grupe

Seksioni 3.2 në libër (faqe 60-63)

Rreth mësimit
Kjo temë diskuton aktivitetin në metalet dhe jo metalet.

· Trajtoni prirjet në Tabelën Periodike- kalimi në drejtim horizontal nga metalet te jo metalet dhe në drejtimin vertikal lidhur me aktivitetin që çon në krijimin e modelit diagonal në lidhje me aktivitetin në tabelë.

· Disa grupe janë mjaft të rëndësishme në lidhje me programin që po diskutojmë, ku metalet alkaline dhe halogjenët janë ilustrues të rëndësishëm të tendencave që shfaqin elementet në lidhje me vetitë metalike dhe jo metalike, kur zhvendosemi nga lart poshtë në grupe apo nga majtas djathtas në perioda. Duhet trajtuar se tek metalet alkaline aktiviteti rritet nga lart poshtë, të thuhet natyra e gazit që lirohet, kur vepron me ujin si dhe natyra e tretësirës që përftohet. Reaksionet me zëvendësim të halogjenëve mund të përdoren si eksperiment në klasë.

· Gazet ideale dhe vetitë e përgjithshme të metaleve kalimtare duhet gjithashtu të trajtohen. Tendencat dhe vetitë karakteristike të këtyre grupeve duhet të përdoren për të nxitur aftësitë e nxënësve në parashikimin e vetive të elementeve të tjerë.

Keqkuptimet dhe krijimi i koncepteve të gabuara

Ka pak ide të trajtuara në këtë temë që mund të sjellin ndonjë vështirësi. Ka rëndësi që të mbahet mend tendenca e kundërt për sa i përket aktivitetit të metaleve dhe jo metaleve në grupet e tyre. Aspekt tjetër i rëndësishëm është që nxënësit duhet të kenë siguri në nxjerrjen e përfundimeve duke u nisur nga shembujt e njohur për të kaluar tek rastet më pak të njohura, mbështetur në prirjet që paraqesin vetitë e elementeve brenda grupeve.

Ide për detyra shtëpie 

· Përdorni ushtrimin 3.3 Prirjet tek halogjenët nga libri i punës për të ilustruar gradualitetin në vetitë e grupit të VII, një fushë që trajtohet edhe te Fleta e punës 3.13 Tabela Periodike: halogjenët.

· Plotësoni Fletën e punës 3.9 Ideal dhe inert! Dhe Fletën e punës 3.11 Vetitë e gazeve ideale për të shqyrtuar vetitë e Grupit të elementeve VIII/0.

· Mund të përdoren pyetjet 3.6 dhe 3.9 të librit si dhe pyetja 3 te fund i kapitullit.
· Shkruani një përmbledhje ku përshkruhet aktiviteti i metaleve alkaline duke u nisur nga tabela dhe duke dhënë me fjalë ekuacionet që vihen re.

Tema 3. Prirjet përgjatë një periode 

Seksioni 3.3 në libër (faqe 63-65)

Rreth mësimit
Jepni një prirje tjetër që vihet re tek Tabela Periodike- ndryshimet horizontale nga metalet tek jo metale, e cila kur lidhet me prirjet vertikale të aktivitetit, krijon një model të vetive përgjatë tabelës. Veçanërisht thekso se vija e shkallëzuar e treguar në tabelë, që shënon ndarjen e metaleve nga jo metalet dhe ndryshimin e tipit të lidhjeve tek elementet.

Keqkuptimet dhe krijimi i koncepteve të gabuara

Studentët kanë tendenca që të shohin ndarjen ndërmjet metaleve dhe jo metaleve në mënyrë shumë strikte. Vlen të diskutohet ndryshimi gradual i vetive – rasti i aluminit vlen të përmendet.

Ide për detyra shtëpie 

· Tendencat përgjatë tabelës periodike janë trajtuar në Fletën e punës3.7 Tendencat në Tabelën Periodike dhe Fletën e punës 3.12 Perioda e tretë.
· Fleta e punës 3.14 Elementet e mesit të tabelës
· Pyetjet 3.10 dhe 3.15 të librit dhe pyetja 4 në Fundin e kapitullit 

Tema 4. Lidhja kimike tek elementet dhe komponimet

Seksioni 3.4 i librit (faqe 65-75)

Rreth mësimit
Jepni tipat e ndryshëm të lidhjes kimike dhe si përfshihen elektronet në lidhjen kimike.

· Moment kyç është të bëhet i qartë dallimi midis tipave të ndryshëm të lidhjeve që mund të ekzistojnë midis atomeve. Një mënyrë është të fillohet me lidhjen në strukturat e elementeve, duke e lidhur këtë me pozicionin e elementit në Tabelën Periodike, duke arritur që të kryhet dallimi midis metaleve dhe jo metaleve.

· Diskutimi i lidhjes metalike mund të jetë relativisht i shkurtër dhe ndaluni në përshkrimin e joneve metalike të vendosur në rrjetin (strukturën) metalik, të rrethuar nga elektronet e lëvizshëm. Lidheni këtë përshkrim me vetitë fizike karakteristike të shfaqura nga metalet; vetitë elektrike, termike, vetitë për tu përpunuar etj.

· Më tepër hollësira kërkohen kur diskutohet formimi i lidhjeve kovalente në molekulat e thjeshta, të tilla si hidrogjeni apo klori. Koncepti i një lidhjeje të vetme kovalente, ku elektronet janë të përbashkët ka rëndësi të madhe. Diskutimi i elementeve lejon të futet ideja e lidhjeve kovalente të shumëfishta.

· Pasi janë diskutuar molekulat e thjeshta të elementeve, është e mundur të kalohet tek molekulat e komponimeve molekulare të thjeshta dhe të ilustrohet si formohen ato. Përdorimi i modeleve molekulare ndihmon nxënësin të përfytyrojë se si formohen strukturat. Strukturat gjigante kovalente trajtohen në këtë pjesë, por ritrajtohen edhe më vonë.

· Dallimi që ruhet i qartë në këtë fazë është se lidhjet kovalente midis atomeve kanë të bëjnë me elemente që paraqesin veti jo metalike. Ndërsa elementet metalike formojnë lidhje tjetër- lidhje jonike.

· Diskutimi i lidhjes jonike kalon përsëri nga rastet e komponimeve të thjeshta binare, tek komponimet më komplekse, duke përfshirë dhe ato që përmbajnë komponime në trajtë jonesh. Ka rëndësi ideja e balancimit të ngarkesave në mënyrë që ngarkesa shumare të jetë zero, meqë e aftëson nxënësin të realizojë kombinime korrekte të joneve në një komponim.

Keqkuptimet dhe krijimi i koncepteve të gabuara

Kjo temë përfshin disa ide komplekse, veçanërisht po të kemi parasysh se janë dukuri që ndodhin në nivel mikroskopik e janë të vështira të përfytyrohen. Përdorimi dhe familjarizimi me paraqitjen e skemave të lidhjeve ka rëndësi dhe duhet praktikuar shumë. Në mënyrë të ngjashme, modelet molekulare (shih Veprimtarinë praktike 3.3 Modelimi i lidhjeve tek substancat kovalente) dhe lidhjet e tyre me pamjet që jepen nga interneti janë mjaft të vlefshme për nxënësin, që të përfytyrojë çiftet e përbashkëta të elektroneve, apo transferimin nga një atom tek tjetri.

Ide për detyra shtëpie 

· Ushtrimi 3.4 Lidhja kimike tek molekulat e thjeshta dhe ushtrimi 3.6 Lidhja në molekulat kovalente
· Fletë pune 3.3 Lidhja kimike dhe Fletë e punës 3.10 Kristalet jonike mbulojnë dy tipat kryesorë të lidhjeve tek komponimet.

· Pyetjet 3.16 deri 3.22 dhe pyetjet 5 dhe 6 në Pyetjet e fundit të kapitullit.

Tema 5. Formulat kimike të elementeve dhe komponimeve 

Seksioni 3.5 në libër (faqe 75-78)

Rreth mësimit
Futni idenë e valencës dhe shkrimit të formulave kimike

· Ideja e fuqisë së kombinuar të valencës mund të jetë e përshtatshme për tu theksuar, meqë ajo mund të zbatohet pa ju referuar tipit të lidhjes në një komponim- mund të shihet thjesht si numri i lidhjeve që një atom mund të formojë. Zbatimi i kësaj ideje praktikohet në një sërë shembujsh me qëllim që ajo të fiksohet.

· Lidhja midis valencës dhe pozicionit në tabelën periodike ka rëndësi, meqë ajo i jep nxënësit një mënyrë për të mbajtur mend numrat që marrin pjesë në lidhje.

· Sapo të fitohet siguria, vazhdohet me lidhjet ndërmjet metaleve dhe jo metaleve, ku ato marrin pjesë në tipa të ndryshëm të lidhjeve jonike apo kovalente.

· Ka disa njohuri që duhet thjesht të mësohen nga nxënësi, si fakti që disa elemente ekzistojnë në natyrë si molekula diatomike dhe formulat e disa komponimeve jonike.

Keqkuptimet dhe krijimi i koncepteve të gabuara

Kjo është një fushë shumë komplekse dhe për nxënësit përdoren dhe skema vizuale.

Ide për detyra shtëpie 

· Ushtrimi 3.9 Prodhimi i oksidit të magnezit- një përshkrim sasior se si formulat shkruhen duke u nisur nga të dhënat praktike.

· Plotësoni Fletën e punës 3.4 Shkrimi i formulave kimike dhe Fleta e punës 3.15 Formulat e komponimeve jonike si praktikë për të gjetur formulat.

· Pyetjet 3.23 deri 3.26 paraqesin interes si ushtrim.

Tema 6. Metalet, aliazhet dhe kristalet

Seksioni 3.6 në libër (faqe 78-85)

Rreth mësimit
Trajtoni strukturën e kristaleve metalike, jonike dhe gjigante kovalente, përfshirë dhe aliazhet.

· Diskutimi këtu duhet bërë lidhur me tipat e ndryshëm të strukturave, kështu që tiparet e ndryshme të strukturave lidhen qartë me vetitë fizike që kanë llojet e kristaleve (rrjetet e tyre). Modelet e tipave të ndryshëm të rrjeteve janë me interes për të theksuar ndryshimet që vihen re ndërmjet strukturave dhe vetive. 

· Paraqitja e tipave të ndryshëm të rrjeteve ka rëndësi sepse nxënësi ka nevojë të aftësohet për të njohur strukturat e ndryshme. Ka disa shembuj që duhet të nxirren në pah si struktura e një aliazhi, ndryshimi i strukturave të diamantit dhe grafitit dhe ngjashmëria e strukturës së oksidit të silicit (IV) me diamantin. Veprimtaria praktike 3.4 Modelimi i strukturës kristaline metalike dhe 3.5 Aliazhet e çuditshëm! Janë të përshtatshëm për të dhënë ide për strukturën e rrjetit të metaleve dhe manipulimit të vetive që kanë aliazhet.

Keqkuptimet dhe krijimi i koncepteve të gabuara

Kjo temë ka nevojë të ketë ilustrime vizuale (me skema). Ajo nuk paraqet vështirësi konceptuale. Lidhja midis strukturës dhe vetive fizike do të jetë me rëndësi për të dalluar ndërmjet llojeve të rrjeteve kristaline.

Ide për detyra shtëpie 

· Ushtrimi 3.7 Natyra e rrjeteve (strukturave ) jonike dhe Ushtrimi 3.8 Rrjetet molekulare gjigante

· Fleta e punës 3.5 Lidhja dhe struktura kristaline
· Pyetjet 3.27 deri 3.33
Tema 1. Reaksionet dhe ekuacionet kimike

Paragrafi 4.1 në librin e nxënësit (fq. 89–91)

Rreth mësimit

Kjo është një hyrje në teorinë e shndërrimeve kimike – formimit të substancave të reja – në kontrast me shndërrimet fizike. 

Fokusi i këtij paragrafi hyrës nuk është veçse aspekti kryesor i reaksioneve kimike: pra, formimi i substancave të reja. Dallimi me ndryshimet fizike është se, pavarësisht se sa spektakolare mund të jenë, substancat e përfshira mbeten të pandryshuara.

Është e mundur që të lëvizësh nga kjo pikë e fillimit për të diskutuar më tej mbi idenë se në një reaksion kimik atomet janë thjesht 'ndryshim partnerësh" – pra, prishje e kombinimeve të vjetra dhe formimi i kombinimeve të reja.

Keqkuptimet dhe krijimi i koncepteve të gabuara

Mund të ketë disa koncepte  të pasakta dhe pse shembuj të veçantë mund të jenë keqinterpretuar dhe kanë nevojë për shpjegime.

Ide për detyra shtëpie 

· Fleta e punës 4.1 Njohja e reaksioneve kimike
· Ushtrimi 4.1 Reaksionet kimike kryesore
· Në këtë kontekst, janë të rëndësishme të trajtohen pyetjet 4.1 deri 4.3 në librin e nxënësit dhe pyetja 1 në fund të kapitullit. 

Tema 2. Ekuacionet dhe reaksionet kimike

Paragrafi 4.2 (Fq. 91-94) në librin e nxënësit

Rreth mësimit

Të futet koncepti i ligjit të ruajtjes së masës - në një reaksion, atomet thjesht ndryshojnë mënyrën në të cilën ata kombinohen - balancimin e ekuacioneve. Një ekuacion paraqitet si një përmbledhje e një ndryshimi kimik.

· Qëllimi këtu është përfshirja e dy formave të ekuacioneve që nxënësit do të hasin në këtë kurs. Të dyja këto ndërtojnë idetë kryesore të paraqitura më parë. Ekuacionet me fjalë rrjedhin nga ideja e elementeve/komponimeve të pranishme në një përzierje reaksioni, të cilat rikombinohen duke formuar substanca të reja. Ekuacionet kimike të balancuara e zhvillojnë më tej këtë ide, në atë që elementet e pranishme dhe rikombinimet e tyre janë qartësisht të evidentuar në formulat e paraqitura. 
· Koncepti i balancimit buron nga nevoja për të llogaritur të gjitha atomet e përfshira. Diagramet dhe / ose modelet molekulare mund të përdoren me përparësi për të paraqitur ndryshimet që ndodhin. Rruga që duket më e suksesshme në këtë rast është ajo e përsëritjes progresive, me përfshirjen e shembujve të ndryshëm, të cilët mund të bëhen më kompleksë me kalimin e kohës. Në të njëjtën kohë duhet të futet dhe terminologjia e substancave bashkëvepruese dhe e produkteve, por që është më e lehtë të kuptohet në krahasim me disa nga shembujt kompleksë të balancimit të reaksioneve. 

Keqkuptimet dhe krijimi i koncepteve të gabuara

Edhe pse kuptimi themelor i një reaksion kimik mund të jetë relativisht i drejtpërdrejtë, siç është përdorimi i ekuacioneve me fjalë, teknika e balancimit të ekuacioneve duket se krijon probleme për disa nxënës. Siç u përmend më herët, çelësi është krijimi i besueshmërisë në trajtimin e disa shembujve më pak të ndërlikuar, përpara rritjes së nivelit të vështirësisë. 

Ide për detyra shtëpie 

· Fleta e punës 4.2 Balancimi i ekuacioneve kimike
· Pyetjet 4.4 dhe 4.5 në librin e nxënësit. 
Tema 3. Llojet e reaksioneve kimike

Paragrafi 4.3 (fq. 94-99) në librin e nxënësit 

Rreth mësimit

Vëzhgimi i llojeve të reaksioneve kimike të rëndësishme. Përkufizimi i reaksioneve redoks bazuar në transferimin e oksigjenit. Diskutimi i përkufizimeve të tjera të reaksioneve redoks

· Qëllimi këtu është të demonstrohet, ose ti kërkohet nxënësve të përmendë, disa nga llojet e ndryshme të reaksioneve kimike.

· Kjo mund të bëhet mjaft interesante për nxënësit dhe mund të përdoret për të shpërndarë trajtimin 'teorik' të punës mbi ekuacionet kimike.

· Mund të përfshihen të gjithë llojet kryesore të reaksioneve, por fokusi është vendosur në çështjen e rëndësishme të përkufizimeve të ndryshme të reaksioneve të oksidimit dhe reduktimit; këtu duhet të fokusohemi në përkufizimin e dhënë bazuar në humbjen ose fitimin e oksigjenit. Përsëri, ka hapësirë të mjaftueshme për shembuj praktikë për të ndihmuar përforcimin e ideve. Termat 'agjent oksidues dhe "agjent reduktues' duhet të vendosen me kujdes kur paraqitet një reaksion redoks i përgjithshëm.

Keqkuptimet dhe krijimi i koncepteve të gabuara

Shumica e përkufizimeve për llojet e ndryshme të reaksioneve janë të qarta, madje edhe duke marrë parasysh faktin që disa reaksione mund të futen në disa kategori. Idetë më komplekse këtu kanë të bëjnë me përkufizimin e procesit të oksidim-reduktimit si dhe përdorimit të termave "agjent oksidues" dhe “agjent reduktues".

Ide për detyra shtëpie 

· Fleta e punës 4.3 Llojet e ndryshme të reaksioneve kimike dhe Fleta e punës 4.8 Llojet e reaksioneve kimike. 

· Ushtrimi 4.2 Veprimi i nxehtësisë mbi karbonatet e metaleve dhe Ushtrimi 4.4 Reaksionet me zhvendosje të halogjenëve. 

· Për këtë qëllim, janë të rëndësishme pyetjet 4.6 deri 4.8 si dhe pyetjet 2,3,4 në Fund të kapitullit dhe pyetja 7 nga Libri i nxënësit. 

· Reaksionet fotokimike të halogjenureve të argjendit janë diskutuar në Fletën e punës 4.5 Kimia e filmit ndërsa Ushtrimi 4.5 Enët me vetëngrohje, ngrohësit e duarve dhe paketat ftohëse demonstrojnë disa përdorime të reja të reaksioneve kimike. 
Tema 4. Një vështrim më nga afër i reaksioneve, veçanërisht i reaksioneve redoks.

Paragrafi 4.4 (fq. 100-102) në librin e nxënësit. 
Rreth mësimit

· Zgjeroni përkufizimin e termit redoks bazuar në humbjen ose fitimin e elektroneve dhe në ndryshimin e gjendjes së oksidimit. 

· Përdorimi i gjendjes së oksidimit këtu është mjaft i kufizuar, por i rëndësishëm në emërtimin e komponimeve të ndryshme.

· Përfshini në diskutimin tuaj testet për, dhe përkufizimin e, agjentëve oksidues dhe reduktues.

· Reaksionet me zhvendosje të halogjenëve janë të dobishme, ndërsa reaksioni i termitit ofron një demonstrim spektakolar.

Keqkuptimet dhe krijimi i koncepteve të gabuara

Idetë më komplekse këtu kanë të bëjnë me përkufizimet e ndryshme të proceseve të oksido-reduktimit dhe zbatimin e tyre në shembuj të veçantë. Është e rëndësishme që paraqitja e shembujve të ndryshëm të jetë e qartë. 

Ide për detyra shtëpie 

· Pyetjet 4/9 dhe 4.10 në librin e nxënësit
· Fleta e punës 4.7 Reaksionet redoks të rëndësishme
Tema 5. Elektroliza 

Paragrafi 4.5 (fq. 102–112) në librin e nxënësit

Rreth mësimit

Të paraqitet përcjellshmëria e komponimeve jonike në gjendje të shkrirë, ose në tretësirë ujore. Të theksohet se elektroliza çon në dekompozimin e komponimit.

Përdorimi i energjisë elektrike për të sjellë ndryshime kimike është një koncept i rëndësishëm. Kushtet në të cilat zhvillohet elektroliza dhe dallimi ndërmjet elektrolizës dhe përcjellshmërisë elektrike të metaleve, duhet të paraqitet në mënyrë të qartë.

Për elektrolizën përdoret një terminologji e veçantë, terma të cilat duhet të jenë të përkufizuara qartë.

Prezantoni idetë thelbësore duke përdorur shembujt të drejtpërdrejtë të elektrolizës së komponimeve jonike të shkrira. Demonstrimi i elektrolizës së bromurit të plumbit mund të jetë i dobishëm në dhënien e një shembulli eksperimental që mbahet mend lehtë, ndërsa përdorimi i animacioneve mund të jenë shumë të dobishme për të shpjeguar ndryshimet që ndodhin në elektroda.

· Zgjedhja e shembujve të caktuar për diskutim dhe radha sipas të cilës ata paraqiten janë të rëndësishme për të shmangur konfuzionin ndërkohë që nxënësit punojnë me shembuj më të ndërlikuar në këtë temë.

Keqkuptimet dhe krijimi i koncepteve të gabuara

Vështirësia kryesore këtu është në të kuptuarit e proceseve të shkarkimit të joneve në elektroda. Në këtë kontekst, përdorimi i animacioneve është shumë i dobishëm. Është gjithashtu e rëndësishme që idetë themelore të këtyre proceseve të jepen duke përdorur shembujt më pak të komplikuar përpara sesa të kalohet në shembujt më kompleksë. Vlen të përmendet se shembujt e përdorur në faqet kryesore do të jenë ato ku produktet mund të identifikohen drejtpërdrejtë nga emri i komponimit që do të elektrolizohet (madje edhe në tretësirë).

Ide për detyra shtëpie 

· Pyetja 5 e Fundit të kapitullit dhe Pyetjet 4.11 deri 4.14 në librin e nxënësit

· Lëvizja e joneve drejt elektrodave është trajtuar në ushtrimin 4.6 Lëvizja e joneve
· Ushtrimi 4.3 Natyra e elektrolizës dhe Ushtrimi 4.7 Prodhimi dhe shpërbërja e klorurit të bakrit. 

· Puna e laboratorit 4.2 Kërkime në rrjet për ekstraktimin e aluminit është një punë e cila mund të ndiqet nga diskutime dhe prezantime nga nxënësit në klasë. 

Ndërgjegjësimi për pasojat ekonomike dhe mjedisore të kërkesës shumë të lartë për energji për zhvillimin e elektrolizës është e rëndësishme këtu (dhe lidhja me nevojën për riciklimin e aluminit dhe disponueshmërinë e energjisë hidroelektrike).

Tema 6. Një vështrim nga afër i reaksioneve në elektroda

Paragrafi 4.6 (fq. 113-114) në librin e nxënësit

Rreth mësimit

Diskutoni shkarkimin e joneve në elektrodat dhe aplikimet kryesore të elektrolizës.

· Fokusi këtu është në reaksionet e veçanta që ndodhin në elektroda gjatë elektrolizës - shembuj të caktuar të rëndësishëm janë theksuar nga pikëpamja e oksidimit dhe reduktimit dhe e produkteve të ndryshme të formuara.
· Demonstrimi i përshkruar në Fletën e punës 4.4 Një elektrolizë shumëngjyrëshe - Demonstrimi është një shembull i dobishëm për tu mundësuar nxënësve të shikojnë kompleksitetin e një shembulli që ka një përdorim industrial. Kjo mund të pasohet nga një punë eksperimentale e kryer nga nxënësit (punë laboratori 4.3 Elektroliza e tretësirës së përqendruar të klorurit të natriumit).

· Aplikimi i veshjes elektrolitike është një përdorim i rëndësishëm i elektrolizës dhe mund të përmblidhet në një seri rregullash të thjeshta.

Keqkuptimet dhe krijimi i koncepteve të gabuara

Përsëri, vështirësia kryesore këtu është në të kuptuarit e proceseve të shkarkimit të joneve në elektroda. Në këtë kontekst, përdorimi i animacioneve është shumë i dobishëm.

Sugjerime për detyrat e shtëpisë

· Plotësoni pyetjet në fletën e punës 4.4 Një elektrolizë shumëngjyrëshe – demonstrim e ndjekur nga demonstrimi.

· Të kompletohet Puna e laboratorit 4.4 Galvanizimi i bakrit me nikel me kërkime në rrjet mbi dobinë e galvanizimit. (Veshja elektrolitike)
Tema 1. Çfarë është një acid?

Paragrafi 5.1 (fq 119-123) Libri i nxënësit 

Rreth mësimit

Kjo temë dhe ajo pasuese paraqesin një hyrje të përgjithshme të idesë se çfarë është një acid si dhe karakteristikat e thjeshta të acideve.

· Qëllimi i këtyre seancave hyrëse është për të futur konceptet e sistemeve acid-bazë, nocionin e dëftuesve dhe shkallës së pH-it si dhe të rishqyrtojnë njohuritë që studentët mund të kenë fituar nga kurset e mëparshme shkencore.

Keqkuptimet dhe krijimi i koncepteve të gabuara

Në këtë kapitull ka shumë pak vështirësi apo koncepte të pasakta. 

Idetë për detyra shtëpie
· Pyetjet 5.1 deri 5.7 në Librin e nxënësit

· Fleta e punës 5.1 Aciditeti dhe Alkaliniteti
Tema 2. Tretësirat acide dhe alkaline 

Paragrafi 5.2 (fq. 124-125) në Librin e nxënësit 
Rreth mësimit

Zgjeroni idetë e sjelljes acid-bazë, nocionin e dëftuesve dhe shkallën e pH-it. Eksploroni dobinë e dëftuesve një ngjyrësh si metiloranzhi dhe lakmuesi si dhe përdorimet e Dëftuesit Universal në vlerësimin e pH të një tretësire. 

Keqkuptimet dhe krijimi i koncepteve të gabuara

Pika kryesore e cila mund të shkaktojë problem, nëse nuk është theksuar, është natyra e shkallës së pH dhe fakti se shkalla punon nga qendra, ku vlera neutrale është 7. Kështu, sa më e përqendruar tretësira e një acidi aq më i ulët është pH. 

Ide për detyra shtëpie
· Përdorni Fletën e punës 5.2 Reaksione të acideve dhe bazave dhe Fletën e punës 5.5 Acidet dhe Alkalet për të zhvilluar konceptin e një acidi dhe një baze (alkali). 

· Pyetjet 5.8 deri 5.12 në Librin e nxënësit dhe pyetja 3 e Fundit të Kapitullit. 

· Fleta e punës 5.6 Shkalla epH është e dobishme në zhvillimin dhe kuptimin e shkallës së pH dhe mund të lidhet edhe me Fletën e punës 1.10 Acidifikimi i oqeaneve, në të cilën gjithashtu trajtohet natyra e shkallës së pH. 
Tema 3 Oksidet e metaleve dhe oksidet e jometaleve

Paragrafi 5.3 (fq 125-127) në Librin e nxënësit. 

Rreth mësimit

· Këtu duhet të trajtohen dukuritë e oksideve bazike, amfotere dhe acide.

· Karakteristikat e oksideve acide dhe bazike mund praktikisht të demonstrohen në mënyrë të dobishme në klasë duke djegur mostra të një sërë elementeve në cilindrat me oksigjen të gaztë.

· Këtu mund të trajtohet edhe koncepti i oksideve amfotere dhe oksideve neutrale. 

· Ideja e sjelljes amfotere më vonë mund të lidhet me testet analitike për disa jone metalesh.

Keqkuptimet dhe krijimi i koncepteve të gabuara

Koncepti bazë i oksideve acide dhe bazike është relativisht i thjeshtë, por ai i oksideve amfotere mund të krijojë keqkuptime dhe ka nevojë për një shpjegim të qartë dhe demonstrim praktik - lidhja me shembuj nga testet analitike mund të jetë e dobishme në këtë rast.

Ide për detyra shtëpie
· Pyetjet 5.13 deri 5.19 në Librin e nxënësit dhe pyetja 5 në Fund të kapitullit. 
Tema 4. Reaksionet acide në jetën e përditshme 

Paragrafi 5.4 (fq. 127-129) në Librin e nxënësit 

Rreth mësimit

Përhapja dhe përdorimet e përditshme të acideve dhe alkaleve është gjithashtu e rëndësishme për të lidhur kiminë me përvojat e përditshme të nxënësve – mund të kërkohet që nxënësit të sjellin një koleksion të produkteve të supermarketit dhe medikamenteve që jepen pa recetë. (Puna e laboratorit 5.3 Matja e pH të substancave për përdorim të përditshëm dhe Puna e laboratorit5.4 Krahasimi i efikasitetit të tabletave të ndryshme antiacide). 
· Puna e laboratorit 5.3 përmban gjithashtu një shënim shtesë ku nënvizohet një eksperiment i mundshëm i asnjanësimit të një acidi me gëlqere të shuar ose pluhur guri gëlqeror – si një hyrje për përdorimin e gëlqeres së shuar për asnjanësimin e tokave acide në bujqësi/hortikulturë. 

· Eksperimente të thjeshta mund të kryhen edhe midis lëngjeve të frutave dhe produkteve të mësipërme. Nëse ju premton koha, në klasë mund të kryhet një eksperiment për ekstraktimin e një dëftuesi nga lakra e kuqe apo ndonjë bimë tjetër (Puna e laboratorit 5.1 Ekstraktimi i një dëftuesi nga lakra e kuqe). Këta dëftues mund të krahasohen me dëftuesit njëngjyrësh si metiloranzhi, fenolftaleina dhe lakmuesi si dhe me dëftuesin Universal. Zona e ngjyrave që jep lakra e kuqe në pH-e të ndryshme mund të përdoret si një mjet për vlerësimin e pH të një tretësire. 
Keqkuptimet dhe krijimi i koncepteve të gabuara

Kjo është një pjesë e kursit e cila përmban një numër të konsiderueshëm ushtrimesh praktike të cilat ndihmojnë për të kuptuar më mirë konceptet e ndryshme. 

Ide për detyra shtëpie
· Këtu mund të përdoren pyetjet 5.20 deri 5.22 nga Libri i Nxënësit.

· Ushtrimi 5.3 Antiacidet dheFleta e punës 5.7 Tabletat Antiacide mbulojnë pjesën ku trajtohet përdorimi i hidroksideve dhe karbonateve të ndryshme për të qetësuar problemet nga mostretja acide. 

· Në Ushtrimin 5.4 Fikset e zjarrit dhe Ushtrimin 5.5 Dekalcifikimi i makinave të kafesë në Librin e Ushtrimeve diskutohen zbatimet praktike të kimisë së acideve dhe bazave. 

Tema 5. Alkalet dhe bazat

Paragrafi 5.5 (fq. 129–131) në Librin e nxënësit

Rreth mësimit

Jepni përkufizimin për dallimin ndërmjet një alkali dhe një baze. 

· Përmbajtja e këtij paragrafi na njeh me natyrën e bazave dhe nën-ndarjen e disa komponimeve që shpesh quhen alkale. 
· Këtu mund të trajtohet natyra e alkaleve si baza të tretshme si dhe roli i tretësirës së hidroksidit të natriumit në analizat kimike. 

Keqkuptimet dhe krijimi i koncepteve të gabuara

Survejimi fillestar i llojeve të komponimeve që janë baza dhe i nëngrupit të tretshëm të tyre, i njohur si alkalet, në përgjithësi është i lehtë për tu kuptuar dhe mund të përforcohet më pas nga një sërë punësh praktike për studentët

Sugjerime për detyrat e shtëpisë

· Pyetjet 5.23-5.26 në Librin e nxënësit. 
Tema 6. Reaksionet karakteristike të acideve 

Paragrafi 5.6 (fq. 131–134) në Librin e nxënësit

Rreth mësimit

Diskutoni reaksionet karakteristike të acideve me metalet, bazat dhe karbonatet. 

· Reaksionet karakteristike të acideve me metalet, alkalet dhe karbonatet mund të jenë subjekt i praktikave mësimore të dobishme, ku nxënësit inkurajohen të punojnë në mënyrë të sigurt si dhe të regjistrojnë me kujdes vrojtimet e kryera (shiko Punën e laboratorit 5.5 Reaksioni ndërmjet një acidi dhe një alkali dhe eksperimente të tjera të thjeshta praktike nga të cilat formohet hidrogjen dhe dyoksid karboni). Shkrimi i ekuacionit me fjalë dhe atij të balancuar me simbole për këto reaksione shërben për të përforcuar njohuritë e marra në punët e mëparshme. 

· Puna praktike mbi reaksionet e asnjanësimit mund të përfshijë futjen e procesit të titullimit dhe dukurive termokimike për të përcaktuar pikën e asnjanësimit. 
Keqkuptimet dhe krijimi i koncepteve të gabuara

Kjo është një pjesë e kursit e cila përmban një numër të konsiderueshëm ushtrimesh praktike të cilat ndihmojnë për të kuptuar më mirë konceptet e ndryshme. 

Ide për detyra shtëpie
· Pyetja 4 e Fundit të Kapitullit dhe pyetjet 5.27-5.29 në Librin e nxënësit
· Ushtrimi 5.1 Reaksionet e acideve dhe bazave – asnjanësimi dhe Ushtrimi 5.7 Termokimia – hetimi i asnjanësimit të një acidi nga një alkal 
· Fleta e punës 5.4 Reaksionet e acideve
Tema 7. Acidet dhe alkalet në analizat kimike

Paragrafi 5.7 (fq. 134–135) në Librin e nxënësit 

Rreth mësimit

· Mund të theksohet roli i acidit klorhidrik të holluar si test për një karbonat dhe, meqenëse tani është përfshirë në programin mësimor, mund të përmendet dhe reaksioni paralel i sulfiteve me një acid për të dhënë dyoksid squfuri. 

· Këtu është i rëndësishëm edhe testi me ujin e gëlqeres për dyoksidin e karbonit, si për vetë gazin por edhe si pjesë e testit të karbonatit. 

· Mund të përfshihet edhe roli i tretësirës alkaline të hidroksidit të natriumit dhe amoniakut në analizat kimike. 

· Testi i kripërave të amoniumit përfshin zhvendosjen e një alkali të dobët nga një alkal i fortë, siç është hidroksidi i natriumit. 

Keqkuptimet dhe krijimi i koncepteve të gabuara

Këto janë teste praktike që mund të përfshihen si pjesë e strategjisë së zhvillimit dhe kuptimit të testeve analitike, të cilat janë pjesë shumë e rëndësishme e trajtimeve praktike të kursit. 

Rreth mësimit

· Pyetjet 5.30 deri 5.32 në Librin e nxënësit 
Tema 8. Kripërat 

Paragrafi 5.8 (fq. 136–138) në Librin e nxënësit

Rreth mësimit

Prezantoni idenë e kripërave si derivate të acideve të ndryshme. Theksoni lidhjen mes acideve më të përdorshme dhe emrave (dhe formulave) të kripërave të formuara prej tyre.

· Jepni shembuj të përdorimeve të rëndësishme të kripërave të caktuara, veçanërisht të atyre të klorurit të natriumit. 
Keqkuptimet dhe krijimi i koncepteve të gabuara

Ka disa keqkuptime që mbizotërojnë në këtë hyrje kryesore për këto lloj komponimesh.

Ide për detyra shtëpie
· Pyetja 5.33 në Librin e nxënësit dhe pyetja 1 në Fund të kapitullit. 
· Në Ushtrimin 5.2 Llojet e kripërave në Librin e Ushtrimeve theksohen llojet e kripërave të formuara nga acide të ndryshme. 

· Rëndësia historike dhe praktike e kripës së zakonshme është theksuar në Fletën e punës 5.3 Rëndësia e kripës. 
Tema 9. Përgatitja e kripërave të tretshme

Paragrafi 5.9 (fq. 138–141) në Librin e nxënësit 

Rreth mësimit

Në temat e ardhshme, diskutoni mënyrat e ndryshme për përgatitjen e kripës duke përfshirë dhe metodat e titullimin dhe precipitimit. 

Kjo është një pjesë shumë praktike e kursit, që fokusohet në metodat e ndryshme të përgatitjes së kripërave nga reaksioni midis një acidi dhe një reagjenti të përshtatshëm. Metodat e ndryshme mund të trajtohen në mënyrë sistematike për të theksuar përshtatshmërinë e një metode të veçantë për një rast të veçantë.

Studentët duhet të jenë të qartë për zgjedhjen e acidit që do të përfshihet në prodhimin e një kripe të veçantë – kështu për shembull, acidi nitrik gjithmonë do të prodhojë një nitrat.

Është e rëndësishme të theksohen dhe shpjegohen hapat e procedurës së metodave të ndryshme ashtu si edhe vizatimi i skemave të aparateve që përdoren në punët praktike të caktuara.

Keqkuptimet dhe konceptet e pasakta që hasen më shpesh 

Ka pak vend për koncepte të gabuara në këtë temë. Studentët duhet të jenë të vetëdijshëm për procedurat e përfshira dhe të jenë të kujdesshëm në vizatim e skemës së aparaturave që përdoren në teknika të ndryshme.

Keqkuptimet dhe krijimi i koncepteve të gabuara

· Pyetjet 6 dhe 7 në Fund të kapitullit dhe Pyetjet 5.34 deri 5.38 në Librin e nxënësit. 

· Nxënësit mund të praktikojnë interpretimin e rezultateve të titullimit duke përdorur Ushtrimin 5.6 Analizimi i rezultateve të titullimit.
Tema 10. Përgatitja e kripërave të patretshme

Paragrafi 5.10 (fq. 141–143) në Librin e nxënësit

Rreth mësimit

Duhet të demonstrohet përgatitja e një kripe të patretshme nëpërmjet precipitimit dhe kjo procedurë duhet të kryhet nga studentët.

· Ka mundësi për të diskutuar dhe rishikuar rregullat e tretshmërisë së kripërave.

· Duhet të praktikohet llogaritja e formulës së një kripe nëpërmjet sasisë së precipitatit të formuar.

Keqkuptimet dhe konceptet e pasakta që hasen më shpesh 

Ideja se disa kripëra janë të patretshme si dhe njohja e metodave të përgatitjes së tyre është e thjeshtë, por studentët mund të kenë vështirësi për të kujtuar se cilat kripëra janë të patretshme si dhe metodën e llogaritjes.

Ide për detyra shtëpie
· Ushtrimi 5.8 Nxjerrja e formulës nëpërmjet reaksioneve të precipitimit
· Pyetja 5.39 në Librin e nxënësit. 
Tema 11. Acidet dhe alkalet e forta dhe të dobëta

Paragrafi 5.11 (fq. 143–147) Libri i nxënësit

Rreth mësimit

Puna mbi acidet dhe alkalet mund të zgjerohet duke diskutuar për natyrën dhe dallimin midis acideve (dhe alkaleve) të forta dhe të dobëta, duke futur idenë e jonizimit të pjesshëm. Koncepti i jonizimit të pjesshëm të një molekule kovalente duhet të jetë shpjeguar ndërkohë, kur është diskutuar mbi natyrën e ujit. Këto ide mund të lidhen edhe me një diskutim mbi reaksionet e prapësueshme. 

· Pasojat praktike të të qenit një acid i dobët janë ilustruar në Punën e laboratorit 10.4 Reaksionet acide të acidit etanoik, ku ky acid është krahasuar me acidin klorhidrik në një seri reaksionesh.

· Mund të përdoren përkufizime më të sofistikuara të acideve dhe bazave.
Keqkuptimet dhe krijimi i koncepteve të gabuara

Vështirësitë konceptuale lindin kur diskutohet mbi temën e acideve / alkaleve të dobëta dhe të forta. Demonstrimi praktik i dallimeve midis tretësirave, për shembull, të acidit klorhidrik dhe acidit etanoik janë të rëndësishme për të treguar ndryshimet e vërteta ndërmjet një acidi të fortë dhe të dobët (Puna e laboratorit 10.4 Reaksionet acide të acidit etanoik).

Ide për detyra shtëpie
· Pyetjet 5.40 deri 5.46 në Librin e Nxënësit dhe pyetja 2 në Fund të kapitullit. 
Kapitulli 6 Kimia sasiore

Paragrafët e programit mësimor që mbulon: 4.1; 4.2

Tema 1. Analizat dhe formulat kimike

Paragrafi 6.1 (fq. 151–158) në Librin e nxënësit 

Rreth mësimit

Qëllimi i këtij materiali ka të bëjë me konceptin e masës relative atomike dhe masës relative të formulës. Kjo e fundit mund të llogaritet nga e para, gjë që do të kërkohet të bëhet nga studentët, duke pasur të dhënë formulën ose ndonjë diagram skematike të një molekule.

Kjo mënyrë mundëson llogaritjet e përbërjes në përqindje të një komponimi. Këto koncepte mund të praktikohen duke përdorur shembuj të ndryshëm.

Mund të kryhen llogaritje të tjera me reaksionet, si për shembull, lidhja ndërmjet përcaktimit të masës së produktit nëpërmjet njohjes së masës së substancave bashkëvepruese – në këtë rast studenti duhet të përdorë këtë raport edhe për sasi të ndryshme të substancave bashkëvepruese.

Keqkuptimet dhe krijimi i koncepteve të gabuara

Meqenëse këtu nuk ka asnjë diskutim në lidhje me molin, vështirësitë do të lidhen me faktin se sa i sigurt është nxënësi në trajtimin e llogaritjeve aritmetike dhe në përdorimin e proporcionalitetit.
Idetë për detyra shtëpie
· Ushtrimi 6.1 Llogaritja e masës së formulës dhe Ushtrimi 6.2 Kuptimi i raporteve në kimi

· Fleta e punës 6.1 Raportet kimike
· Pyetjet 6.1 deri 6.4 në Librin e nxënësit dhe pyetja 2 në Fund të kapitullit 
Tema 2. Moli dhe formula kimike 

Paragrafi 6.2 (fq. 158–161) në Librin e nxënësit

Rreth mësimit

Të futet koncepti i molit si një mënyrë për të numëruar atomet / molekulat. Në mënyrë praktike, kjo mund të diskutohet në kuptimin e të qenit 'masa në gram e formulës” së një substance, por një ndihmë në formimin e koncepteve i jep nxënësve një shpjegim më të arsyeshëm në përdorimin e tij. Zbatimi i formulës kimike mund të fokusohet duke përdorur të dhëna nga një eksperiment, i tillë si ai i prodhimit të oksidit të magnezit nga sasi të njohura magnezi (shih Punën e laboratorit 6.2 Gjetja e përbërjes së oksidit të magnezit).

Diskutimi i formulës empirike dhe formulës molekulare fillon nga sa më sipër dhe është pikënisja që tregon rëndësinë e konceptit të molit. 

Keqkuptimet dhe krijimi i koncepteve të gabuara

Kjo është një fushë komplekse dhe analogjia e numërimit të monedhave në banka apo makinat e biletave, janë shembuj të dobishëm në këtë rast. Çelësi është paraqitja në mënyrë sistematike e shembujve të ndryshëm dhe krijimi i një kornize për trajtimin e llojeve të pyetjeve që do të bëhen. Kështu mund të ndërtohet besimi dhe mund të shpërndahet një pjesë e misterit (enigmës). 

Ide për detyra shtëpie
· Fleta e punës 6.2 Moli dhe formula kimike
· Ushtrimi 6.3 Llogaritja e përmbajtjes në përqindje të elementeve në një komponim si dhe e formulës kimike.
· Fleta e punës 6.5 Formula empirike dhe Fleta e punës 6.6 Dehidratimi i kristaleve të klorurit të bariumit janë një praktikë e dobishme për lloje të veçanta të problemeve. 
· Pyetjet 6.5 dhe 6.6 në Librin e nxënësit dhe pyetjet 3 dhe 5 në pyetjet në Fund të kapitullit.
· Puna e laboratorit 6.5 Interpretimi i të dhënave që lidhen me tretshmërinë e substancave të ngurta dhe gazeve në ujë ndihmojnë në trajtimin e llojeve të ndryshme të të dhënave që lidhen me përqendrimin dhe interpretimin e grafikëve. 
Tema 3. Moli dhe ekuacionet kimike

Paragrafi 6.3 (fq. 161-165) në Librin e nxënësit 

Rreth mësimit

Zgjeroni idetë mbi dobinë e molit për të pasqyruar rëndësinë e tij në ekuacionet kimike - faktin se një ekuacion tregon jo vetëm atë që është prodhuar në një reaksion, por edhe se çfarë sasie formohet nga secili produkt. Ekuacioni përcakton raportet midis substancave bashkëvepruese dhe produkteve.

Përdorni shembuj për të përforcuar këtë ide - shpërbërja termike e karbonatit të kalciumit është një moment i mirë për të filluar pasi 'numrat' janë të favorshëm.

Paraqisni idenë se llogaritje të tilla mundësojnë kryerjen e llogaritjeve edhe në rastet kur ndonjë nga substancat vepruese është në sasi më të madhe, si dhe llogaritjen e parametrave të rëndësishëm (sidomos në industri dhe në kërkime shkencore) siç është rendimenti në %.

Keqkuptimet dhe krijimi i koncepteve të gabuara

Në këtë kapitull nuk ka rrezik për të krijuar koncepte të pasakta të veçanta - studentët që deri tani e kanë përvetësuar këtë temë zakonisht mund t'i kuptojnë zbatimet në reaksionet kimike dhe ekuacionet tyre.

Ide për detyra shtëpie
· Fleta e punës 6.3 Masat bashkëvepruese
· Në Librin e Ushtrimeve, plotësoni ushtrimet që vijojnë: Ushtrimi 6.5 Gjetja e masës së  5 cm shirit magnezi, Ushtrimi 6.7 Trekëndëshat e llogaritjeve dhe Ushtrimi 6.8 Shkallëzimi!

· Pyetja 6.7 në Librin e nxënësit dhe pyetjet 4 dhe 6 në Fund të kapitullit. 
Tema 4. Llogaritjet me përfshirjen e gazeve 

Pyetja 6.4 (fq. 165–166) në Librin e nxënësit

Rreth mësimit

Koncepti i molit mund të zgjerohet për gazet - vëllimi molar i një gazi është një koncept i dobishëm dhe relativisht e thjeshtë, pasi ai ka vetëm një vlerë. Kujtoni studentët që ky numër do tu jepet në fund të Tabelës Periodike që ata do të marrin në çdo provim.

Keqkuptimet dhe krijimi i koncepteve të gabuara

Ndonjëherë studentët e kanë të vështirë të kuptojnë se vëllimi molar i një gazi është i njëjtë për çdo gaz dhe si rrjedhim mund ti bëjnë llogaritjet më të vështira se sa janë. Studentët mund të kenë vështirësi me raportet bashkëvepruese.

Ide për detyra shtëpie
· Fleta e punës 6.4 Llogaritje me përfshirjen e gazeve dhe tretësirave 
· Pyetjet 1 dhe 7 e Fundit të Kapitullit në Librin e nxënësit. 
· Ushtrimi 6.6 Vëllimet bashkëvepruese të gazeve 
Tema 5. Molet dhe kimia e tretësirave 

Paragrafi 6.5 (f.q. 166–170) në Librin e nxënësit

Sugjerime për mësimdhënien

Koncepti i molit mund të zgjerohet për të ndihmuar në përcaktimin përqendrimit të tretësirave dhe si rrjedhim edhe raporteve sipas të cilave ato bashkëveprojnë me njëra-tjetrën. Kjo është e rëndësishme në kontekstin e procesit të titullimit dhe ofron mundësi për zgjerimin e punës praktike në ndihmë të përforcimit të zbatueshmërisë së konceptit të molit (Shih punën e laboratorit 6.4 Përcaktimi i përqendrimit të tretësirës së acidit klorhidrik).

Mbështesni zhvillimin e këtyre ideve me punë praktike dhe zhvilloni strategji për të punuar me llogaritjet me mënyrën hap pas hapi.

Keqkuptimet dhe krijimi i koncepteve të gabuara

Llogaritjet në lidhje me titullimin mund të jenë të vështira dhe për këtë arsye duhet të trajtohen në mënyrë sistematike. Është e rëndësishme të theksohet se, shpesh në provim, pyetjet mbi molet është e këshillueshme të jenë të ndara në mënyrë sistematike në struktura të veçanta që ndihmojnë nxënësin në zgjidhjen e tyre. Kjo mund ti sugjerohet nxënësit, por ata duhet të jenë në gjendje të kryejnë llogaritjet e plota sipas dëshirës.

Ide për detyra shtëpie
· Pyetjet 6.8 deri 6.10 në Librin e nxënësit

· Ushtrimi 6.4 Llogaritje me pjesëmarrjen e tretësirave

